
అతనియెడలు నిలువున నీరై యతడొక్కసారి కూలబడి పోయెను. ద్వారరక్షకులువచ్చి యతనిబట్టుకొని లేవనెత్తిలోనికిగొనిపోయిరి. అత డాడుదానికన్నను మిన్నగ నొకమూల గూర్చుండి రోదనము చేయదొడంగెను. కారణమేమని యడుగ నతడెవ్వరికి మారుపల్కడయ్యె. యజమానులు గంగాబాయిని బిలిచి యడుగుదమన్న నామె కన్ఫట్టకుండెను. వారికి బూర్వవృత్తాంతము మెమియు దెలియదు. నేమితలచుటకును బాలుపోకుండెను. ప్రేక్షకులలో గొందఱు గోపదంపతుల ప్రదర్శనములందెక్కు డభిరుచిని సూచించుచు వారిని దఱుచుగా బహుకరించుచు వారిబసకెదుటనే తామును బసకుదుర్చుకొనియున్న చెట్టియార్ల వైఖరి కనిపట్టి యిప్పుడు జరిగినదెల్ల నూహింపగల్గిరి. చెట్టియార్ల వలెనే గంగాబాయి మీద గన్నువైచిన యువకులు కొందఱును నెవడో యామెను లంకించుకొని పోయెనని గ్రహింపగలిగిరి. ఆనోట నానోట నీవార్త ప్రేక్షకులలో నెల్ల వ్యాపించెను. వారినుండి నిన్న సర్కసుయజమానులును నివ్వెఱ పడి చూచుచుందిరి.


  సర్కసు నిలిపివేయబడెను. జరిగిన వృత్తాంతముం గూర్చి పౌరులు పలుతెఱంగుల జెప్పించుకొనుచు బసలకేగిరి. సకలవిషయాన్వేషణ తత్పరులు కొందఱం దేయుండి సర్కసు  వారి నేవేవొ ప్రశ్నలువైచుచుండ, శంభులింగముపిల్లిగారీలివకివచ్చి వారికేదో సమాధానము చెప్పి వారిని వదల్చుకొనిరి. దు:ఖ ప్రవాహము కొంత యాగినతర్వాత నప్పలసామి

"https://te.wikisource.org/w/index.php?title=పుట:Goopa_danpatulu.pdf/106&oldid=283280" నుండి వెలికితీశారు

		 ఈ పేజీలో చివరి మార్పు 20 నవంబరు 2019న 14:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

